He ngohe aromatawai ā-roto Pūtaiao 3.3B v1 mō te Paerewa Paetae 91820
TĀ TE KAIAKO WHĀRANGI

Ngohe Aromatawai: Te manawawera a Papa
Paerewa Paetae Pūtaiao 91820: Te tātari i ngā taukumekume mō te whakamahi i ngā rawa o Papatūānuku
Aronga: Pūtaiao 3.3B v1
Whiwhinga: 4

Te Horopaki
I te ngohe nei ka whakarite koe i te pūrongo hei whakaatu i ngā pānga o te whakamahana o te ao ki ngā tauira huarere me te hurihanga wai. Ka torotoro koe i ngā huatau pūtaiao me ngā whakaaro o te marea e pā ana ki ngā take o te whakamahanatanga. Ka whakaatu koe i ngā tohenga taupatupatu e rua, ā, hei reira whakarite ai i ōu ake whakaaro.
Ka torotoro koe i te hurihanga wai me ngā pānga atu ki te tautika o ērā atu hurihanga māori o Papatūānuku. Ka rangahau i ngā tohenga taupatupatu o te whakamahanatanga me te aro atu ki te rahi me te kounga o te wai. Ka whakatairite i te tohenga pūtaiao ki tētahi atu tohenga hei rapu i ngā kōrero e parahau ana i ōu ake whakaaro mō ngā take me ngā putanga o te whakamahana o te ao.
Ka aromatawaingia te pūrongo ki te mārama o te whakaatu i ngā tohenga taupatupatu o ngā taha e rua e pā ana ki te take nei, ki te parahau hoki i ōu ake whakaaro e pā ana ki ngā take me ngā pānga o te whakamahanatanga o Papatūānuku.

Hei Mahi
1. Ka torotoro koe i te hurihanga wai kia mārama ai ki ngā hononga o taua hurihanga ki te tautika o ngā hurihanga kē atu o Papatūānuku.
2. Ka torotoro koe i ngā take o te whakamahana o te ao me ngā pānga ki a Papatūānuku me te hurihanga wai.
3. Ka rangahau i ngā tohenga taupatupatu e rua o te take nei, me te āta aro atu ki te rahi me te kounga o te wai. Ka aro ki ngā tikanga me ngā huatau pūtaiao e taunaki ana i tērā, i tērā o ngā tohenga.
4. Ka tātaritari i ngā kitenga i te torotoro, i te rangahau.
5. Ka matapaki koe i ngā pānga o te whakamahana o te ao ki ngā tauira huarere me te hurihanga wai. Ka whakatairite i ngā tikanga me ngā huatau pūtaiao ki ngā whakaaro kē atu hei whakawhanake i ōu ake whakaaro.
6. Ka āta whakariterite i ōu ake whakaaro me te parahau atu ki ngā kitenga i puta ake i ngā mahi torotoro me ngā mahi rangahau.
7. Kōtuituihia aua kōrero kia takoto mai hei pūrongo.
8. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.

Hei Rauemi
https://www.niwa.co.nz/freshwater.../climate-change-freshwater-impacts-assessments 
www.unwater.org/water-facts/climate-change/ 
https://19january2017snapshot.epa.gov/climate.../climate-impacts-water-resources 
https://www.theguardian.com/environment/2012/nov/30/climate-change-water 
https://www.nationalgeographic.com/climate-change/how-to-live-with-it/water.html 
https://www.theguardian.com/environment/2012/nov/30/climate-change-water 

He rauemi aromatawai ā-roto Pūtaiao 3.3B v1 mo te Paerewa Paetae 91820
TĀ TE ĀKONGA WHĀRANGI

